
Konkluzjonijiet tal-Kunsill dwar il-prijoritajiet tal-UE fin-Nazzjonijiet Uniti matul it-

80 sessjoni tal-Assemblea Generali tan-Nazzjonijiet Uniti, Settembru 2025 — Settembru 2026

1.

F'mument ta' sfidi minghajr precedent, 1-UE toqrob lejn it-80 sessjoni tal-Assemblea Generali
impenjata bis-shih lejn sistema multilaterali, ibbazata fuq id-dritt internazzjonali u leali ghall-
finijiet u l-prin¢ipji tal-Karta tan-NU, biex tizgura l-paci u s-sigurta, ir-rispett ghad-drittijiet tal-
bniedem u l-izvilupp sostenibbli ghal kulhadd.

L-UE tibga' sieheb prevedibbli, affidabbli u kredibbli, impenjata li ssib soluzzjonijiet globali
ghal sfidi komuni, inkluz permezz tal-implimentazzjoni tal-Patt ghall-Futur u l-annessi tieghu, il-
Patt Digitali Globali u d-Dikjarazzjoni dwar il-Generazzjonijiet Futuri. L-UE tinsab lesta li
tinvolvi ruhha mas-shab biex tmexxi 'l quddiem ir-riforma tan-NU permezz tal-"inizjattiva
UNS80", lejn NU aktar effettiva, kosteffi¢jenti u reattiva, 1i kapaci taghti rizultati b'mod effettiv

fit-tliet pilastri.

. Imhassba dwar it-theddid dejjem akbar u divers ghall-paéi u s-sigurta internazzjonali, b'mod

partikolari l-ksur mifrux tal-Karta tan-NU, inkluz atti ta' aggressjoni u ksur tal-integrita
territorjali, I-UE tibga' impenjata li tissalvagwardja u tirrestawra paci u stabbilta gusti u dejjiema

globalment.

Filwaqt li tirrikonoxxi r-rabta intrinsika bejn il-paci u s-sigurta, id-drittijiet tal-bniedem u I-
izvilupp sostenibbli, fid-dimensjonijiet ekonomici, soc¢jali u ambjentali tieghu, 1-UE tibga'

impenjata lejn I-Agenda 2030 u lejn il-kisba tal-Ghanijiet ta' Zvilupp Sostenibbli (SDGs).

[l-krizi planetarja tripla tat-tibdil fil-klima, it-telf tal-bijodiversita u t-tniggis tikkostitwixxi
theddida ezistenzjali li taffettwa l-umanita kollha u s-sigurta tad-dinja. Fl-okkazjoni tal-ghaxar
anniversarju taghha, 1-UE tappogga bis-shih il-Ftehim ta' Parigi u hija impenjata li tahdem mas-

shab fil-qafas tan-NU biex taccellera tranzizzjoni ekologika globali, gusta u inkluziva.

! F'dan id-dokument kollu, l-uzu ta' "UE" ma jippregudikax il-kwistjoni dwar jekk il-kompetenza hijiex tal-"UE", tal-"UE u 1-Istati
Membri taghha" jew eskluzivament tal-"Istati Membri".

6. Il-prijoritajiet li gejjin ser jiggwidaw l-azzjoni tal-UE fin-NU matul is-sena li gejja:

I. L-appogg ghal sistema multilaterali bbazata fuq id-dritt internazzjonali u I-universalita tad-

drittijiet tal-bniedem;

II. L-avvanz ta' riformi komprensivi biex jaghtu spinta gdida lis-sistema tan-NU; u I-hidma lejn

shubijiet effettivi;
III.  It-tishih tal-arkitettura tal-pac¢i u s-sigurta tan-NU;
IV. L-avvanz tal-izvilupp sostenibbli fkonformita mal-Agenda 2030;
V. L-indirizzar tal-krizi planetarja tripla.

I. L-appogg ghal sistema multilaterali bbazata fuq id-dritt internazzjonali u I-

universalita tad-drittijiet tal-bniedem

7. Hekk kif il-kobor tal-isfidi li ged tiffacca s-sistema tan-NU jikber, I-UE u l-Istati Membri taghha
ser ikomplu jappoggaw multilateralizmu effettiv u I-ordni internazzjonali bbazat fuq ir-regoli
bin-NU fil-qalba tieghu u jopponu l-isforzi biex dan jigi mminat jew imnaqqar. Ahna nfittxu li
nippromwovu u niddefendu d-dritt internazzjonali, inkluz id-dritt umanitarju internazzjonali u d-
dritt internazzjonali dwar id-drittijiet tal-bniedem. L-UE ser tkompli tirrispetta r-regoli u I-
prin¢ipji tal-Karta tan-NU, inkluz dawk tas-sovranita u l-integrita territorjali, 1-indipendenza

politika u I-awtodeterminazzjoni. Dawn il-prin¢ipji ma jistghux jigu nnegozjati jew kompromessi.

8. L-UE tafferma mill-gdid I-impenn sod taghha ghar-rispett, il-protezzjoni u l-applikazzjoni
universali tad-drittijiet tal-bniedem ghal kulhadd u kullimkien. Id-drittijiet tal-bniedem huma
universali, indivizibbli, interdipendenti u interrelatati, kemm jekk ikunu ¢ivili, kulturali,
ekonomici, politi¢i jew soc¢jali. Barra minn hekk, il-paci u I-prosperita kif ukoll il-kisba tal-SDGs
jimxu id f'id mar-rispett ghad-demokrazija, 1-istat tad-dritt, u d-drittijiet kollha tal-bniedem. Hekk
kif infakkru s-60 anniversarju tal-Patt Internazzjonali dwar id-Drittijiet Ekonomici, Soc¢jali u
Kulturali (ICESCR) u 1-Patt Internazzjonali dwar id-Drittijiet Civili u Politi¢i (ICCPR) 1-2026,
1-UE tissottolinja z-zamma tar-rilevanza u l-importanza ta' dawn it-trattati fundamentali fl-avvanz
tal-istandards globali tad-drittijiet tal-bniedem. L-UE ser tibbaza l-azzjonijiet taghha fuq il-
Konkluzjonijiet tal-Kunsill tal-2025 dwar il-Prijoritajiet tal-UE fil-fora tan-NU dwar id-
drittijiet tal-bniedem.

9. L-UE ser izzomm Il-impenn qawwi taghha ghall-agenda fil-qasam tal-ugwaljanza u n-
nondiskriminazzjoni, kif ukoll ghad-dritt tal-persuni kollha ghall-firxa shiha ta' drittijiet tal-
bniedem u libertajiet fundamentali, u ghall-protezzjoni ta' min jinsab f'sitwazzjonijiet Zvantaggati,
vulnerabbli jew emarginati. L-UE ser tippromwovi b'mod vigoruz u zzid l-isforzi lejn I-
ugwaljanza bejn il-generi, kwistjoni trazversali ta' importanza ghall-pilastri kollha tan-NU, I-
avvanz u t-tgawdija shiha tad-drittijiet tal-bniedem kollha min-nisa u I-bniet kollha u t-tishih tal-
pozizzjoni taghhom u partecipazzjoni shiha, ugwali u sinifikanti fl-ogsma kollha, b'mod
partikolari f'pozizzjonijiet ta' tmexxija. Ghal dan l-ghan, 1-UE ser timpenja ruhha b'mod attiv u
kostruttiv fl-Avveniment ta' Livell Gholi dwar Beijing+30. L-UE ser tpoggi l-prevenzjoni u 1-
eliminazzjoni tal-vjolenza sesswali u abbazi tal-generu, inkluz il-vjolenza sesswali relatata mal-
kunflitt fic-Centru tal-isforzi taghha. L-UE ser tafferma mill-gdid l-impenn qawwi taghha li
tirrispetta, tipprotegi u tissodisfa t-tgawdija shiha u ugwali tad-drittijiet tal-bniedem kollha minn
persuni LGBTI. L-UE ser tkompli taghti prijorita lid-drittijiet tat-tfal u taz-zghazagh, inkluz 1-
access universali ghal edukazzjoni ta' kwalita u inkluziva. Ser tkompli tahdem biex ittejjeb il-

protezzjoni u t-tgawdija tad-drittijiet tal-bniedem minn persuni akbar fl-eta u I-benesseri taghhom.

10.

11.

12.

13.

L-UE tibga' impenjata favur il-promozzjoni, il-protezzjoni u r-realizzazzjoni tad-drittijiet tal-
bniedem kollha u favur l-implimentazzjoni shiha u effettiva tal-Pjattaforma ta' Azzjoni ta'
Beijing u I-Programm ta' Azzjoni tal-Konferenza Internazzjonali dwar il-Popolazzjoni u 1-
Izvilupp (ICPD) u l-eziti tal-konferenzi ta' riezami taghhom u tibga' impenjata favur s-sahha
sesswali u riproduttiva u d-drittijiet relatati (SRHR), f'dan il-kuntest. B'kont mehud ta' dan, I-UE
tafferma mill-gdid 1-impenn taghha ghall-promozzjoni, il-protezzjoni u r-rispett tad-dritt ta' kull
individwu li jkollu kontroll shih fuq kwistjonijiet relatati mas-sesswalita u s-sahha sesswali u
riproduttiva tieghu, u li jiehu decizjonijiet b'mod liberu u responsabbli b'rabta maghhom, hieles
mid-diskriminazzjoni, il-koerc¢izzjoni u l-vjolenza. L-UE tenfasizza wkoll il-htiega ta' access
universali ghal informazzjoni u edukazzjoni ta' kwalita u affordabbli dwar is-sahha sesswali u

riproduttiva, inkluz edukazzjoni komprensiva dwar is-sesswalita, u s-servizzi tal-kura tas-sahha.

L-UE tibga' impenjata li ttemm l-impunita u tizgura r-responsabbilta ghall-ksur kollu tad-dritt
internazzjonali. L-UE ser tkompli tappogga 1-process li jwassal ghall-adozzjoni tal-konvenzjoni
dwar il-prevenzjoni u l-kundanna tad-delitti kontra l-umanita, kif ukoll I-isforzi lejn
investigazzjonijiet indipendenti dwar il-ksur u l-abbuzi tad-drittijiet tal-bniedem u 1-ksur tad-dritt
umanitarju internazzjonali, inkluz dawk i jistghu jammontaw ghal delitti internazzjonali. L-UE
tafferma mill-gdid l-appogg sod taghha ghas-sistema tal-gustizzja kriminali internazzjonali,
partikolarment il-Qorti Kriminali Internazzjonali (QKI), kif ukoll I-impenn taghha i tirrispetta

|-Istatut ta' Ruma u tippreserva l-indipendenza u l-integrita tal-QKI.

L-UE ttenni l-appogg qawwi taghha ghall-Qorti Internazzjonali tal-Gustizzja (QIG) bhala
wiehed mill-pilastri ewlenin tas-sistema gudizzjarja internazzjonali. L-UE tfakkar li l-ordnijiet u

s-sentenzi tal-QIG huma vinkolanti ghall-partijiet fit-tilwima.

L-UE ser tkompli tippromwovi u tappogga inizjattivi mmirati lejn l-izvilupp tad-dritt
internazzjonali, u tafferma mill-gdid ir-rwol importanti tal-Kummissjoni tad-Dritt
Internazzjonali (ILC) f'dan ir-rigward. Huwa ta' importanza kbira li I-ILC tinghata bizZejjed Zmien

biex tiddelibera sabiex twettaq il-mandat taghha.

14.

15.

16.

17.

L-UE tfakkar fl-impenn sod u li ilu jezisti li tappogga r-rwol tan-NU fil-koordinazzjoni tar-rispons
umanitarju internazzjonali ghall-emergenzi, stabbilit bir-Rizoluzzjoni 46/182 tal-AGNU tal-
1991. L-UE ser tkompli tahdem biex tissalvagwardja l-ispazju umanitarju biex tippermetti u
tiffacilita access umanitarju rapidu u minghajr xkiel ghall-persuni fil-bzonn, filwaqt li
tiggarantixxi l-protezzjoni tal-persunal umanitarju, u tizgura r-rispett ghall-prin¢ipji umanitarji
tal-imparzjalita, in-newtralita, l-indipendenza u l-umanita. L-UE ser tkompli taghti attenzjoni

specjali lil dawk fl-aktar sitwazzjonijiet vulnerabbli.

L-UE u Il-Istati Membri taghha, 1i kollettivament huma l-akbar kontributur globali ghan-NU u I-
akbar donatur umanitarju f1-2024, ser ikomplu juru impenn gawwi ghall-istabbilta finanzjarja

tan-NU.

II. L-avvanz ta' riformi komprensivi biex jaghtu spinta gdida lis-sistema tan-NU; u I-

hidma lejn shubijiet effettivi

L-UE tibga' impenjata ghall-Patt ghall-Futur, inkluz iz-zewg annessi tieghu, li huwa pass
kru¢jali lejn it-tishih mill-gdid tan-NU, il-kisba tal-Agenda 2030 u 1-SDGs, u r-riforma tal-
arkitettura finanzjarja internazzjonali. L-UE tinsab lesta li tikkoopera mal-partijiet ikkonc¢ernati

kollha biex tizgura l-implimentazzjoni effettiva tieghu.

Huma mehtiega riformi kuragguzi u ambizzjuzi biex jigi zgurat li s-sistema tan-NU tkun
kapaci tindirizza 1-isfidi globali u taghti rizultati effettivi fil-livell tal-pajjiz. L-UE wriet impenn
fit-tul biex tahdem flimkien mal-istati membri tan-NU, kif ukoll mas-sistema tan-NU biex tmexxi
'l quddiem il-process ta' riforma interna li ghaddej — I-inizjattiva UN8O0 tas-Segretarju Generali —
biex tizgura NU effettivi, kostefficjenti u reattivi adatti biex jindirizzaw ahjar l-isfidi attwali u

futuri.

18.

19.

20.

L-implimentazzjoni shiha u rapida tar-riformi li diga ghaddejjin u dawk approvati - inkluz tas-
sistema ta' zvilupp, il-gestjoni, u l-pilastru tal-paci u s-sigurta tan-NU - ser tistabbilixxi s-sistema
tan-NU fit-triq it-tajba biex tikseb Il-objettivi tal-inizjattiva UN80. L-UE tilga' r-"Rilané¢
Umanitarju" u hija impenjata li tahdem b'mod kostruttiv man-NU biex tghin fit-trawwim ta'
sistema umanitarja li ser tippermetti dejjem aktar azzjoni umanitarja mmexxija lokalment, li tkun
protetta internazzjonalment f'konformita mal-prin¢ipji umanitarji u fkonformita mad-dritt
internazzjonali. L-UE tappogga wkoll il-process ta' riforma tas-Sistema ta' Zvilupp tan-NU li I-
inizjattiva ta' riforma tal-UNS8O trid isservi biex issahhahha. Sistema ta' Koordinaturi Residenti
(RCS) imsahha mill-gdid tikkontribwixxi ghal kooperazzjoni aktar koerenti u effettiva bejn I-UE
u n-NU fil-livell tal-pajjiz. Huma mehtiega aktar sforzi biex jigi kkonsolidat il-progress, inkluz
biex ikompli jigi zgurat il-livell mehtieg ta' finanzjament prevedibbli u sostenibbli ghall-RCS u
jigu indirizzati 1-ostakli organizzattivi ghall-integrazzjoni tan-NU fil-livell tal-pajjizi. L-izgurar
tal-koerenza bejn 1-UN80 u r-Rilané Umanitarju u r-riforma tas-Sistema ta' Zvilupp tan-
NU huwa kritiku biex tigi zgurata l-komunalita tal-iskop u l-impatt ikkombinat lejn twettiq
effettiv "NU bhala entita wahda", spe¢jalment f'kuntesti fragli u ta' kunflitt. L-UE hija impenjata

li jkollha rwol proattiv u kostruttiv f'dan ir-rigward.

F'konformita mal-impenn taghna ghall-implimentazzjoni tal-Patt ghall-Futur, I-UE tappogga
riforma komprensiva tal-Kunsill tas-Sigurta tan-NU (KSNU) biex dan isir aktar effettiv,
inkluziv, trasparenti, demokratiku, u responsabbli u li jirrifletti ahjar ir-realtajiet tal-lum billi
jsahhah il-vu¢i tar-regjuni sottorapprezentati. L-UE tappogga l-inizjattiva Franko-Messikana li
ghandha I-ghan i tirrestringi I-uzu tal-veto f'kazijiet ta' atrocitajiet tal-massa. Barra minn hekk, 1-
UE tibga' impenjata ghar-riforma tal-Istituzzjonijiet Finanzjarji Internazzjonali (IFIs) u I-
Banek Multilaterali tal-Izvilupp (MDBs), inkluz permezz ta' aktar koordinazzjoni bejn is-sistema
tan-NU u 1-MDBs, kif ukoll bl-involviment tal-partijiet ikkoncernati rilevanti kollha. Nistennew
bil-herqa [1-eziti ambizzjuzi u orjentati lejn il-kompiti tar-]Raba' Konferenza Internazzjonali dwar

il-Finanzjament ghall-Izvilupp (FFD4).

L-UE ser tkompli ssawwar u trawwem shubijiet madwar is-shubija usa' tan-NU, tibni kunsens

u tahdem flimkien fambjent li ged jinbidel b'appogg ghal sistema multilaterali effettiva.

21.

22.

23.

L-UE ser tkompli tappogga, tippromwovi u ssahhah b'mod attiv lil so¢jeta ¢ivili diversa u
indipendenti, filwaqt 1i tippromwovi l-parte¢ipazzjoni sinifikanti taghha fi proc¢essi multilaterali,
inkluz izda mhux limitat ghal fora tad-drittijiet tal-bniedem, l-izvilupp sostenibbli, il-medjazzjoni
ghall-paci u t-tehid ta' dec¢izjonijiet. L-UE tafferma mill-gdid ir-rwol importanti taz-zghazagh,
filwaqt li zzomm f'mohhha I-htigijiet u l-interessi tal-generazzjonijiet futuri, u ttenni l-impenn

taghha ghad-Dikjarazzjoni dwar il-Generazzjonijiet Futuri.
I1I. It-tishih tal-arkitettura tal-paci u s-sigurta tan-NU

B'ghadd dejjem akbar u intensifikazzjoni ta' kunflitti u gwerer, 1-UE tiddeplora I-fatt li ¢-¢ivili
inkluz in-nisa, it-tfal, il-persuni akbar fl-eta u l-persuni b'dizabbilta, il-haddiema umanitarji, il-
persunal tal-kura tas-sahha, il-gurnalisti kif ukoll il-persunal tan-NU u l-infrastruttura u l-assi
¢ivili, ged jitgieghdu dejjem aktar fil-mira b'impunita; li n-nisa u I-bniet qed ikomplu jsofru b'mod
sproporzjonat, spec¢jalment biz-zieda fil-vjolenza sesswali b'rabta mal-kunflitti; u li d-dritt
universali ghal a¢¢ess umanitarju sikur, rapidu u minghajr xkiel qed jigi sfidat jew uzat dejjem
aktar bhala pedina fin-negozjar fil-kunflitti. L-UE tenfasizza l-htiega li jigi rrispettat id-dritt
umanitarju internazzjonali fil-konflitti kollha. FI-20 anniversarju tar-Responsabbilta ta'

Protezzjoni, I-UE taqgbel bis-shih mal-implimentazzjoni taghha.

Infakkru fir-responsabbiltajiet tal-KSNU li ghandu jibga' fil-qalba tal-arkitettura tal-paci u s-
sigurtd. Infahhru wkoll il-hidma tal-Assemblea Generali tan-NU (AGNU) fi kwistjonijiet
pertinenti ghall-paci u s-sigurta internazzjonali u nenfasizzaw il-htiega li jissahhu aktar il-modi li

bihom 1-AGNU tista' tikkontribwixxi ghaz-zamma tal-paéi u s-sigurta internazzjonali.

24. Pac¢i komprensiva, gusta u dejjiema fl-Ukrajna bbazata fuq il-prin¢ipji tal-Karta tan-NU u d-

25.

dritt internazzjonali tibga' prijorita ewlenija ghall-UE. Wara aktar minn tliet snin, il-gwerra ta'
aggressjoni mhux gustifikata u illegali fuq skala vasta tar-Russja kontra 1-Ukrajna ged tkompli
tikkawza impatt devastanti primarjament fuq il-poplu Ukren, b'effetti konsegwenzjali li jinhassu
fir-regjun usa' u madwar id-dinja. Nikkundannaw l-azzjonijiet tar-Russja biex tiddestabbilizza 1-
arkitettura globali ghaz-zamma tal-paci u s-sigurta, inkluz I-istrumenti tal-Kunsill tas-Sigurta tan-
NU. Insejhu ghal waqfien mill-glied shih u bla kundizzjonijiet ta' mill-inqas 30 jum li jista' jservi
bhala pass vitali lejn it-tnaqqis tat-tbatija ¢ivili u jippermetti spazju ghal tahditiet sinifikattivi
favur paci genwina mmirati lejn it-tmiem tal-gwerra ta' aggressjoni tar-Russja u r-restawr ta' paci
komprensiva, gusta u dejjiema. L-UE u I-Istati Membri taghha ser ikomplu jharsu d-dritt
internazzjonali u r-rispett shih ghas-sovranita, l-indipendenza u l-integrita territorjali tal-Ukrajna
fi hdan il-fruntieri taghha rikonoxxuti internazzjonalment, jappoggaw lill-Ukrajna sakemm ikun

hemm bzonn, u jahdmu biex jizguraw l-irfigh tar-responsabbilta b'mod shih ghad-delitti.

Is-sitwazzjoni f'Gaza u fil-Lvant Nofsani lahqet livell bla precedent ta' katastrofi li ser ikompli
jirrikjedi 1-attenzjoni urgenti u sostnuta taghna. L-UE u I-Istati Membri taghha jirrepetu I-
pozizzjoni taghhom kif stabbilita fil-Konkluzjonijiet tal-Kunsill Ewropew rilevanti. L-UE
tappella ghal ritorn immedjat ghall-waqfien mill-glied, 1i jwassal ghall-helsien tal-ostaggi kollha
u t-tmiem permanenti tal-ostilitajiet. L-UE theggeg lill-partijiet kollha jikkonformaw mal-obbligi
taghhom skont id-dritt internazzjonali, inkluz 1d-dritt internazzjonali dwar 1d-drittijiet tal-bniedem
u d-dritt umanitarju internazzjonali. Ghandhom jittiechdu mizuri urgenti biex tigi indirizzata s-
sitwazzjoni umanitarja devastanti, b'mod partikolari l-ac¢ess minghajr xkiel u d-distribuzzjoni
sostnuta tal-ghajnuna umanitarja fuq skala kbira lejn u madwar Gaza. L-UE tenfasizza r-rwol
essenzjali tal-UNRWA, i tipprovdi appogg kru¢jali lill-popolazzjoni ¢ivili kemm f'Gaza kif ukoll
fir-regjun usa'. Huwa krug¢jali li titkompla 1-implimentazzjoni tal-Pjan ta' Azzjoni tal-UNRWA. L-
ordnijiet tal-QIG ghandhom jigu implimentati bis-shih. L-impenn kostruttiv ta' Izrael man-NU,
inkluz mal-agenziji taghha, huwa kru¢jali. L-UE tilqa' r-rizoluzzjonijiet tal-Kunsill tas-Sigurta
tan-NU dwar is-sitwazzjoni fil-Lvant Nofsani, filwaqt li tfakkar fin-natura vinkolanti taghhom u
tibga' impenjata bis-shih ghal paci dejjiema u sostenibbli bbazata fuq is-soluzzjoni ta' zewg stati.
Ser tkompli tahdem mas-shab regjonali u internazzjonali ghal dak 1-ghan, fost 1-ohrajn fil-kuntest
tal-Konferenza Internazzjonali ta' Livell Gholi ghas-Soluzzjoni Pacifika tal-Kwistjoni tal-
Palestina u l-Implimentazzjoni tas-Soluzzjoni ta' Zewg Stati, kopreseduta minn Franza u I-Arabja

Sawdija.

26.

27.

28

L-UE ser tkompli tiffoka bl-istess mod fuq kunflitti u ksur u abbuzi ohra tad-drittijiet tal-bniedem
madwar id-dinja. L-UE ser tappogga l-isforzi sinifikanti kollha biex tintemm il-gwerra fis-Sudan,
tittaffa 1-krizi umanitarja u tkompli tahdem ma' mekkanizmi internazzjonali ta' responsabbilta
biex l-awturi tal-atrocitajiet jitressqu quddiem il-gustizzja. L-UE tibqga' tappogga lis-Somalja fil-
process taghha tal-bini tal-istat, fil-glieda kontra t-terrorizmu u fit-taffija tal-krizi umanitarja. I¢-
¢ahda u n-nuqqas tad-drittijiet tal-bniedem u I-libertajiet fundamentali, b'mod partikolari tan-nisa
u l-bniet, mit-Taliban fl-Afganistan, l-eskalazzjoni tal-vjolenza u s-sitwazzjoni umanitarja li ged
tiddeterjora fil-Lvant tar-RDK u 1-kunflitti fit-tul fil-Jemen, il-Haiti u 1-Myanmar ukoll jehtiegu
l-attenzjoni urgenti taghna. L-UE tibga' impenjata bis-shih li tappogga lill-poplu tar-regjun tas-
Sahel u ser tkompli tahdem mas-shab u I-organizzazzjonijiet regjonali biex jigu indirizzati 1-kawzi
ewlenin tal-konflitt, jissahhu I-kapacitajiet biex jigi evitat li I-konflitti lokali jeskalaw, u ghall-

prevenzjoni u l-glieda kontra t-terrorizmu u l-estremizmu vjolenti.

L-UE u n-NU ser jahdmu flimkien biex jindirizzaw l-isfidi globali ghall-paci u s-sigurta, b'enfasi
fuq il-prevenzjoni tal-kunflitti, il-medjazzjoni, il-konsolidazzjoni tal-paci, l-immaniggar ta'
krizijiet, u l-appogg ghall-multilateralizmu fkonformita mal-Karta tan-NU, skont is-Shubija

Strategika UE-NU dwar il-Paci u s-Sigurta.

. L-UE tappogga 1-fokus tal-Patt ghall-Futur fuq il-prevenzjoni ta' konflitti u z-zamma tal-paci

bhala obbligu universali, b'sett ta' ghodod imsahhah tan-NU. L-implimentazzjoni tal-Agenda
2030, flimkien mal-Karta tan-NU u d-Dikjarazzjoni Universali tad-Drittijiet tal-Bniedem
(UDHR), u t-tishih tal-operalizzazzjoni tar-rabta bejn l-aspett umanitarju, tal-izvilupp u dak tal-
konsolidazzjoni tal-paci, jikkostitwixxu l-ahjar mod li bih jistghu jigu indirizzati 1-kawzi ewlenin
tal-konflitt u tigi promossa kultura inkluziva ta' paci. Bl-istess mod, jehtieg 1i nindirizzaw 1-
interkonnessjonijiet bejn il-klima, il-paci u s-sigurta u nimplimentaw bis-shih 1-Agendi dwar in-
Nisa, il-Pa¢i u s-Sigurta, iz-Zghazagh, il-Pa¢i u s-Sigurta, u t-Tfal u I-Konflitt Armat. Irridu
nizguraw partecipazzjoni shiha, ugwali, sinifikanti u sikura tan-nisa fil-livelli kollha fil-

konsolidazzjoni tal-paci u l-processi ta' paci.

29.

30.

31.

Ir-Riezami tal-2025 tal-Arkitettura tal-Konsolidazzjoni tal-Pa¢i (PBAR) huwa opportunita
biex l-impenji politi¢i jissarrfu flazzjoni li twessa' 1-agenda tal-konsolidazzjoni tal-paci ghas-
sistema kollha tan-NU. L-UE tappogga l-isforzi biex jigi zviluppat appro¢¢ minn isfel ghal fuq
immexxi nazzjonalment ghall-prevenzjoni tal-konflitti kif espress fl-istrategiji nazzjonali ta'
prevenzjoni, imsahhah permezz ta' programm ta' Konsulenti tan-NU dwar il-Pa¢i u l-1zvilupp
iffinanzjat b'mod suffi¢jenti. II-PBAR ghandu jesplora kif jissahhu aktar ir-rwol u l-metodi ta'
hidma tal-Kummissjoni ghall-Konsolidazzjoni tal-Pa¢i li jibnu fuq il-Patt ghall-Futur. II-Fond
tan-NU ghall-Konsolidazzjoni tal-Pac¢i jehtieg li jkun iffinanzjat b'mod adegwat, prevedibbli u
sostenibbli mill-Istati Membri tan-NU, peress li d-dipendenza fuq il-bagit regolari tan-NU wahdu

ma timliex id-distakk fil-finanzjament.

L-Operazzjonijiet ta' Paéi tan-NU, inkluz 1-Operazzjonijiet taz-Zamma tal-Paéi u 1-Missjonijiet
Politi¢i Specjali, jibqghu ghodda multilaterali kritika ghall-prevenzjoni tal-konflitti armati, is-
sostenn tal-paci, l-appogg ghas-soluzzjoni pacifika ta' konflitti, u l-indirizzar tat-theddid ghall-
paci u s-sigurta internazzjonali. Ghal dan I-ghan, jehtieg li jkunu adattati ghall-iskop taghhom u
introdotti b'mandati ¢ari, immirati u prijoritizzati, izda wkoll b'mandati flessibbli, rizorsi
adegwati, kif ukoll strategiji ta' hrug. L-UE tilqa' r-riezami tal-operazzjonijiet ta' pa¢i tan-NU
u theggeg lill-Membri kollha tan-NU biex jahtfu din l-opportunita biex irawmu l-adattament tal-
operazzjonijiet ta' paci ghall-ambjent politiku u ta' sigurta kumpless tal-lum. L-implimentazzjoni
tar-rakkomandazzjonijiet tal-inizjattivi tal-Azzjoni ghaz-Zamma tal-Paci (A4P) u A4P+ ghandha
tkompli u ghandha tigi appoggata mill-Istati Membri tan-NU, fkonformita mad-diskussjonijiet
fil-Laqgha Ministerjali tan-NU ghaz-Zamma tal-Pa¢i.

L-UE tenfasizza l-importanza li jigi Zgurat li l-operazzjonijiet taz-zamma tal-paci tan-NU jir¢ievu
appogg politiku sostnut u rizorsi adegwati, sostenibbli u prevedibbli, inkluz permezz ta'
involviment regjonali msahhah. F'dan ir-rigward, [-UE ttenni l-appogg taghha ghall-
implimentazzjoni tar-rizoluzzjoni 2719 tal-KSNU, li tippermetti l-uzu ta' kontribuzzjonijiet
ivvalutati min-NU biex jiffinanzjaw sa 75 % tal-Operazzjonijiet ta' Appogg ghall-Pa¢i mmexxija

mill-Unjoni Afrikana, awtorizzati mill-KSNU.

32.

33.

34.

Is-sikurezza u s-sigurta marittima jibqghu prijorita ewlenija. L-UE hija impenjata li tirrispetta
l-ordni internazzjonali bbazat fuq ir-regoli fuq il-bahar ibbazat fuq id-dritt internazzjonali, b'mod
partikolari fuq il-Konvenzjoni tan-NU dwar il-Ligi tal-Bahar (UNCLOS), is-salvagwardja tal-
liberta tan-navigazzjoni u d-dritt ta' passagg innocenti, u l-indirizzar tat-theddid ghas-sikurezza u
s-sigurta marittima, inkluz kontra diversi infrastrutturi kriti¢i f'qiegh il-bahar, kif ukoll l-ambjent
ta' taht I-ilma u dak kostali. Flimkien mas-shab taghha, 1-UE ser tkompli ssahhah il-kooperazzjoni,
tappogga s-sensibilizzazzjoni dwar id-dominju marittimu u l-izvilupp tal-kapacitajiet tal-istati
kostali - b'mod partikolari fregjuni strategikament importanti. L-UE hija impenjata li
tippromwovi l-kooperazzjoni, l-istabbilta u s-sostenibbilta globali fuq il-bahar abbazi tal-qafas

legali stabbilit mill-UNCLOS.

Fid-dawl tat-theddid ghas-sigurta li ged jikber, 1-UE tappogga l-kooperazzjoni internazzjonali
biex tigi indirizzata b'mod effettiv il-kriminalita organizzata tranznazzjonali fil-forom kollha
taghha, inkluz il-kuntrabandu u t-traffikar tal-migranti, it-traffikar tad-drogi, tal-bnedmin jew tal-
armi tan-nar, il-kriminalita finanzjarja, ir-reati ambjentali jew i¢-Ciberkriminalita, it-terrorizmu
u l-estremizmu vjolenti, u theddid iehor li jirrizulta minn teknologiji ibridi, ¢iberneti¢i, godda
u emergenti, inkluz dawk iffacilitati mill-intelligenza artifi¢jali (IA) u mill-kwantum. Id-disa’
Riezami tal-Istrategija Globali tan-NU Kontra t-Terrorizmu ser tipprovdi opportunita biex jigi
affermat mill-gdid I-impenn qawwi tal-UE ghal appro¢¢ multilaterali kontra t-terrorizmu bbazat
fuq ir-rispett ghad-dritt internazzjonali u d-drittijiet tal-bniedem. L-UE ser tkompli 1-
parteCipazzjoni proattiva taghha fil-processi tan-NU fejn jigu zviluppati normi, standards u
principji relatati ma' kwistjonijiet tac-Ciberspazju, digitali u teknologi¢i. L-UE tilqa' I-progress
miksub fil-Grupp ta' Hidma Miftuh (OEWG) dwar is-sigurta u l-uzu tal-ICTs u tibga' impenjata

11 tinvolvi ruhha fid-diskussjonijiet futuri.

L-UE u I-Istati Membri taghha jibqghu impenjati li jipprotegu d-demokrazija, inkluz 1-
elezzjonijiet, mill-manipulazzjoni tal-informazzjoni u interferenza minn barranin imwettqa minn
atturi statali jew mhux statali. L-UE ser tahdem ukoll mas-shab lejn strategija globali ghall-glieda
kontra l-manipulazzjoni tal-informazzjoni u interferenza minn barranin. Tappogga I-
Prin¢ipji Globali tan-NU ghall-Integrita tal-Informazzjoni u ser tippromwovi b'mod attiv id-
drittijiet tal-bniedem u I-libertajiet fundamentali, l-istat tad-dritt u l-prin¢ipji demokrati¢i fl-

ispazju digitali.

35.

36.

37.

38.

L-UE ser tkompli tirrispetta, tipprotegi u ssahhah il-qafas multilaterali ghad-dizarm, in-
nonproliferazzjoni u l-kontroll tal-armi kif ukoll il-qafas multilaterali ghall-kontroll tal-
esportazzjoni ta' armi u oggetti u teknologiji b'uzu doppju, element ewlieni kemm fin-

nonproliferazzjoni kif ukoll fl-uzi pacifici ta' oggetti kkontrollati.

Qabel il-Konferenza ta' Riezami taghha tal-2026, 1-UE tibga' impenjata ghall-universalizzazzjoni
u l-implimentazzjoni shiha tat-Trattat dwar in-Nonproliferazzjoni Nukleari. Ser tkompli
tahdem ghad-dhul fis-sehh tat-Trattat dwar il-Projbizzjoni Totali ta' Provi Nukleari, il-bidu
immedjat u I-konkluzjoni bikrija tan-negozjati ghal Trattat ghall-Waqfien tal-Produzzjoni ta'
Materjal Fissili u tappogga 1-hidma tal-IAEA. L-UE ser tkompli wkoll tippromwovi u ssahhah

aktar l-istrumenti multilaterali kontra 1-produzzjoni, il-hzin u l-uzu ta' armi kimic¢i u bijologici.

L-UE tappogga l-istrumenti ta' kontroll tal-armi konvenzjonali, b'enfasi fuq il-prevenzjoni
tad-devjazzjoni ta' Armi Hfief u ta' Kalibru Zghir, u l-immaniggar tal-munizzjon konvenzjonali,
b'appogg ghall-implimentazzjoni tal-Pjan ta' Azzjoni ta' Siem Reap-Angkor 2025-2029 tal-
Riezami dwar il-Konvenzjoni dwar Certi Armi Konvenzjonali f1-2026. L-UE ser tivvaluta I-
opportunitajiet u I-isfidi relatati ma' teknologiji godda u emergenti, fir-rigward ta' sistemi ta' armi
awtonomi letali fil-qafas tal-kuntest u I-processi tal-Konvenzjoni dwar Certi Armi Konvenzjonali

dwar l-uzu responsabbli tal-IA fil-qasam militari.

Ghal ambjent tal-ispazju ekstratmosferiku sigur, sikur, stabbli u sostenibbli, I-UE tfakkar fl-
importanza li jkun hemm rispett tad-dritt internazzjonali fl-ispazju. L-UE u l-Istati Membri
taghha jappoggaw l-universalizzazzjoni tat-Trattat dwar I-Ispazju Extratmosferiku tal-1967 u I-
konformita shiha mieghu, u jippromwovu l-adozzjoni ta' normi ta' mgiba responsabbli fil-fora
rilevanti  kollha tan-Nazzjonijiet Uniti biex tigi evitata tellieqa tal-armi fl-ispazju
ekstratmosferiku. L-UE tappogga t-tishih tal-Uffic¢ju tan-NU ghall-Affarijiet tal-Ispazju
Extratmosferiku u tirrikonoxxi r-rwol tal-Kumitat dwar [-Uzu Pacifiku tal-Ispazju
Extratmosferiku bhala I-korp prin¢ipali tan-NU i jittratta 1-kooperazzjoni internazzjonali fl-uzi

pacifici tal-ispazju extratmosferiku.

39.

40.

41.

IV.  L-avvanz tal-izvilupp sostenibbli f'’konformita mal-Agenda 2030

L-UE u I-Istati Membri taghha jappoggaw bis-shih is-sejha tas-Summit tal-SDGs tal-2023 ghal
azzjoni accellerata biex jintlahqu I-Agenda 2030 u I-SDGs, inkluz permezz tal-
implimentazzjoni tad-Dikjarazzjoni Politika. F'dan ir-rigward, il-finanzjament ghall-izvilupp u I-
implimentazzjoni tal-Agenda ta' Azzjoni ta' Addis Ababa jibqghu indispensabbli. L-UE ser
tkompli tapplika approc¢¢ ibbazat fuq id-drittijiet tal-bniedem ghall-izvilupp sostenibbli inkluz
permezz ta' approc¢i trasformattivi 1i jittrattaw il-kawzi fundamentali tal-inugwaljanzi u ttenni li
t-twettiq shih tad-drittijiet tal-bniedem kollha huwa prin¢ipju fundamentali tal-Agenda 2030
fkonformita mal-impenn li hadd ma jithalla jibqa' lura. Nirrikonoxxu I-htiega urgenti li tissahhah
il-preparatezza u tinbena reziljenza ghall-krizijiet u l-isfidi 1i qed ixekklu l-progress fI-SDGs,
b'mod partikolari fl-aktar kuntesti fragli.

Bhala l-akbar fornitur fid-dinja ta' Ghajnuna Uffi¢jali ghall-I1zvilupp (ODA), I-UE u I-Istati
Membri taghha jissottolinjaw ir-rwol ewlieni taghha fil-kontribut ghall-finanzjament tal-
implimentazzjoni tal-Agenda 2030 u I-kapacita katalitika taghha li tingrana sorsi pubbli¢i u privati
ohra ta' finanzjament bhal rizorsi domesti¢i, finanzjament imhallat u investimenti privati
sostenibbli. Permezz tal-Global Gateway, 1-UE, filwaqt li tahdem flapproc¢¢ ta' Tim Ewropa,
flimkien mal-istituzzjonijiet finanzjarji u s-settur privat, tmexxi minn quddiem investimenti
trasformattivi fl-infrastruttura digitali, tal-energija u tat-trasport, kif ukoll fis-sistemi tas-sahha,
tal-edukazzjoni u tar-ricerka, biex tixpruna l-attivita ekonomika u I-holqien tal-impjiegi fil-pajjizi
shab. II-Global Gateway itejjeb ukoll il-kundizzjonijiet ghal investimenti ta' kwalita permezz ta'
assistenza teknika, djalogu ta' politika, ftehimiet kummercjali u ta' investiment, u oqfsa ta'

standardizzazzjoni u regolatorji, sabiex jigi sfruttat finanzjament addizzjonali ghall-SDGs.

[l-kapital privat huwa indispensabbli ghall-kisba tat-tranzizzjoni sostenibbli. L-istituzzjonijiet
finanzjarji internazzjonali jehtieg li jkollhom rwol ewlieni fil-mobilizzazzjoni tal-flussi
finanzjarji privati. L-UE tappogga l-izvilupp ta' mudelli operattivi specifici ghall-kuntest u ghas-
settur u ghodod ta' finanzjament innovattivi ghall-mobilizzazzjoni tas-setturi privati ghall-
1zvilupp sostenibbli. L-UE tilga' 1-Oqfsa ta' Finanzjament Nazzjonali Integrati mmexxija mill-
pajjizi bhala mod kif jigi mobilizzat u allinjat il-finanzjament pubbliku u dak privat mal-SDGs,

fkonformita mal-prijoritajiet nazzjonali.

42.

43.

44,

Filwaqt 1i tfakkar fil-konkluzjonijiet tal-Kunsill qabel ir-raba' Konferenza Internazzjonali
dwar il-Finanzjament ghall-Izvilupp - Perkorsi ghall-progress: nimmassimizzaw l-impatt
ghall-izvilupp sostenibbli u l-prosperita globali, 1-UE tikkonferma mill-gdid il-prin¢ipji u I-
pozizzjonijiet taghha stabbiliti fihom. L-UE tibga' impenjata b'mod attiv fit-tishih tal-Arkitettura
Finanzjarja Internazzjonali biex jigu indirizzati ahjar 1-isfidi globali, u ser tkompli tikkontribwixxi

b'mod sinifikanti ghall-objettivi taghha fil-fora internazzjonali kollha.

L-UE tappogga bil-qawwa governanza digitali globali b'diversi partijiet ikkon¢ernati u inkluziva
u ged timpenja ruhha biex issawwar sistema multilaterali effettiva biex tavvanza trasformazzjoni
digitali madwar id-dinja. L-internet u t-teknologiji digitali jridu jkunu ankrati fapproc¢¢ i¢¢entrat
fuq il-bniedem u bbazat fuq id-drittijiet tal-bniedem, bl-ghan li jitnaqqsu d-distakki digitali kollha
u li jigi zgurat futur digitali inkluziv, miftuh, sikur u sigur ghal kulhadd. L-UE ser tkompli taqdi
rwol ewlieni fl-izgurar ta' segwitu u implimentazzjoni adegwati tal-Patt Digitali Globali (GDC),
u fl-imbuttar lura tat-tentattivi biex jiddghajfu I-impenji mehuda fih, inkluz fi hdan il-process ta'

Riezami tad-WSIS+20 li ghaddej bhalissa.

It-Tieni Summit Dinji dwar I-Izvilupp Soé¢jali (WSSD?2) jipprezenta opportunita biex jiggedded
il-kuntratt soc¢jali, ankrat fid-drittijiet tal-bniedem u fil-Prin¢ipji u d-Drittijiet Fundamentali tal-
ILO fuq ix-Xoghol. L-UE tappogga 1-Koalizzjoni Globali ghall-Gustizzja So¢jali fil-kontribut
ghall-objettivi tas-Summit u fl-izgurar ta' segwitu effettiv. L-agenda tad-WSSD2 trid tinkludi
diversi vucijiet u partijiet ikkoncernati ewlenin, inkluz is-shab so¢jali, is-socjeta civili,

spe¢jalment in-nisa u l-organizzazzjonijiet taz-zghazagh.

46.

47.

L-UE tafferma mill-gdid ir-rwol ewlieni 1i 1-UE u l-Istati Membri taghha ghandhom biex
javvanzaw is-sahha globali flimkien mas-shab abbazi tas-solidarjeta, l-umanita, 1-ekwita, 1-
ugwaljanza bejn il-generi u r-rispett ghad-drittijiet tal-bniedem. Ir-raba' Laqgha ta' Livell Gholi
dwar il-Mard Mhux Komunikabbli tipprezenta opportunita biex jizdied il-momentum biex jigi
indirizzat il-mard Mhux Komunikabbli, li ghadu johloq l-oghla piz ta' mard fI-UE u madwar id-
dinja. L-adozzjoni tal-Ftehim dwar il-Pandemiji ghandha I-ghan 1i tikkontribwixxi ghat-tishih
tal-kapadéitajiet u ttejjeb l-approc¢ globali ghall-prevenzjoni, kif ukoll it-thejjija u r-rispons ghal
pandemiji futuri. L-UE u l-Istati Membri taghha ser ikomplu jkunu involuti fin-negozjati ulterjuri,

fil-process ta' ratifika u fil-fazi ta' implimentazzjoni.

L-UE u I-Istati Membri taghha jissottolinjaw l-impenn taghhom li jappoggaw lill-Pajjizi I-Anqas
Zviluppati (LDCs) fl-implimentazzjoni tal-Programm ta' Azzjoni ta' Doha u lill-Istati Gzejjer
Zghar li qed Jizviluppaw (SIDS) fl-implimentazzjoni tal-Agenda ta' Antigua u Barbuda ghas-
SIDS. L-UE u I-Istati Membri taghha jappoggaw ukoll Pajjizi Minghajr Kosta li qed
Jizviluppaw (LLDCs) fl-indirizzar tal-isfidi uni¢i taghhom u jistennew b'interess it-tielet

Konferenza tan-NU dwar 1-LLDCs.
V. L-indirizzar tal-Kkrizi planetarja tripla

I1-krizi planetarja tripla tat-tibdil fil-klima, it-telf tal-bijodiversita, u t-tniggis hija theddida
globali ghall-umanita, 1i tehtieg rispons globali. L-UE tibga' soda fl-impenn taghha ghall-
Ftehimiet Ambjentali Multilaterali, inkluz il-Konvenzjoni Qafas tan-NU dwar it-Tibdil fil-Klima,
il-Ftehim ta' Parigi, il-Konvenzjoni dwar id-Diversita Bijologika, il-Qafas Globali tal-
Bijodiversita ta' Kunming Montreal, u l-Konvenzjoni tan-NU dwar il-Glieda kontra d-

Dezertifikazzjoni, u tappella lis-shab kollha biex jaghmlu I-istess.

48.

49.

50.

L-UE tafferma mill-gdid l-importanza ta' fehim kondiviz li t-tibdil fil-klima u d-degradazzjoni
ambjentali huma theddida ezistenzjali, b'mod partikolari ghal dawk l-aktar vulnerabbli, u
jaggravaw it-thassib dwar is-sigurta billi jwasslu ghal aktar instabbilta u konflitti, kif ukoll
jaffettwaw is-sigurta tal-ikel. Id-dezertifikazzjoni, id-degradazzjoni tal-art u n-nixfa joholqu sfidi
ambjentali, ekonomici, so¢jali u ta' sigurta kbar ghall-izvilupp sostenibbli. Huwa kru¢jali li n-NU
jkomplu jindirizzaw ir-rabta bejn l1-ambjent u s-sigurta, ir-rabta bejn il-klima u s-sigurta, ir-rabta
bejn I-ilma u s-sigurta kif ukoll ir-rabta bejn 1-o¢eani u 1-bijodiversita u l-klima permezz tal-
integrazzjoni u l-operazzjonalizzazzjoni taghhom fil-hidma kollha taghhom. L-UE ser timpenja
ruhha attivament f'diskussjonijiet li ghandhom 1-ghan li javvanzaw id-dritt tal-bniedem ghal

ambjent nadif, san u sostenibbli.

Ghaxar snin wara I-Ftehim ta' Parigi, it-tranzizzjoni globali lejn ekonomija b'emissjonijiet zero
netti tinsab ghaddejja, anke jekk ghad fadal hafna xi jsir. L-UE tibqa' soda fl-impenn taghha ghall-
Ftehim ta' Parigi u tinsab fit-triq it-tajba biex tilhaq il-mira taghha ghall-2030 li tnaqqas I-
emissjonijiet b'mill-inqas 55 % taht il-livelli tal-1990. L-UE ttenni t-talba ghal tranzizzjoni lil
hinn mill-fjuwils fossili fis-sistemi tal-energija b'mod gust, ordnat u ekwu, fkonformita mal-
perkorsi ghal 1.5°C, sabiex jinkiseb zero nett sal-2050 bi gbil mat-taghrif xjentifiku. L-UE ttenni
wkoll l-appell biex il-kapacita tal-energija rinnovabbli tigi ttriplikata globalment u biex ir-rata
annwali medja dinjija tat-titjib fl-efficjenza fl-uzu tal-energija tigi rduppjata sal-2030 u biex jigu

accellerati t-teknologiji b'emissjonijiet zero u baxxi.

Huwa krug¢jali 1i 1-Partijiet kollha u specjalment l-akbar emittenti u ekonomiji tad-dinja
jipprezentaw qabel il-COP30 f'Belém Kontributi Stabbiliti fil-Livell Nazzjonali (NDCs)
ambizzjuzi, allinjati mal-ezitu tal-ewwel rendikont globali skont il-Ftehim ta' Parigi u mal-ghan
ta' 1.5 C, kif sostnuta mill-ahhar xjenza, li jinkludu miri ta' tnaqqis assolut fl-ekonomija kollha li
jkopru l-gassijiet serra, is-setturi u l-kategoriji kollha, u jkunu mirfuda minn politiki u mizuri
konkreti. L-UE u l-Istati Membri taghha ser jipprezentaw il-kontribut taghhom ghall-COP30
f'wagqtu.

51.

52.

53.

Barra minn hekk, I-UE hija impenjata bis-shih biex twaqqaf u tregga' lura t-telf tal-bijodiversita
u biex timplimenta f'waqtu [-Qafas Globali tal-Bijodiversita ta' Kunming-Montreal
fkooperazzjoni mas-shab, kif ukoll biex izzid il-finanzjament tal-bijodiversitd. L-UE
tirrakkomanda governanza u djalogu internazzjonali aktar b'sahhithom dwar 1-o¢eani, [tilqa' I-
eziti tal-Konferenza tan-NU dwar 1-Oceani tal-2025] u timpenja ruhha li timplimenta b'mod
urgenti I-miri relatati mal-oceani tal-Agenda 2030. L-UE tappella ghal ratifika rapida u
implimentazzjoni effettiva tal-Ftehim fil-qafas tal-Konvenzjoni tan-NU dwar il-Ligi tal-Bahar fuq
il-Konservazzjoni u fuq 1-Uzu Sostenibbli tal-Bijodiversita Marina fiz-Zoni lil hinn mill-
Gurizdizzjoni Nazzjonali (BBNJ), u tappella lill-pajjizi biex jinghaqdu mal-Koalizzjoni ta'
Ambizzjoni Gholja dwar il-BBNJ.

Is-sistema globali tal-ikel qed tiffacc¢a sfidi sinifikanti, inkluz il-kunflitti, it-tibdil fil-klima, it-telf
tal-bijodiversita, u d-degradazzjoni ambjentali. L-UE hija impenjata li tappogga s-sigurta globali
tal-ikel u n-nutrizzjoni billi tippromwovi ikel sostenibbli, nutrittiv u affordabbli ghall-
popolazzjoni globali li ged tikber. L-UE tirrakkomanda strategija multisettorjali u ma' diversi
partijiet ikkonc¢ernati bbazata fuq kooperazzjoni b'sahhitha mas-shab multilaterali, filwaqt 1i
timpenja ruhha ghall-approé¢ tar-rabta bejn l-aspett umanitarju, tal-izvilupp u dak tal-paci fil-
prevenzjoni u r-rispons. L-UE tizgura l-koerenza politika bejn l-istrategiji interni u esterni taghha
ghas-sigurta tal-ikel u n-nutrizzjoni, filwaqt li tallinja 1-azzjonijiet taghha fl-Ewropa mal-impenji

globali ghal sistemi tal-ikel sostenibbli u l-gerda tal-guh u 1-malnutrizzjoni.

Huwa wkoll ta' importanza kbira li jigu ottimizzati s-sinergiji li jibnu fuq 1-Appro¢¢ Komuni tan-
NU ghat-Tniggis, 1i jirrikonoxxi l-urgenza ta' azzjoni globali koordinata u jimpenja ruhu li
jintegra l-prevenzjoni u t-tnaqqis tat-tniggis fl-istrategiji u l-programmi ta' hidma tal-entitajiet tan-
NU. L-UE tappogga b'mod attiv 1-implimentazzjoni tal-Qafas Globali dwar is-Sustanzi Kimi¢i u
|-hidma fuq il-finalizzazzjoni tan-negozjati u l-istabbiliment tal-Bord tal-Politika tax-Xjenza dwar
is-Sustanzi Kimici, l-Iskart u biex jigi miggieled it-Tniggis u I-konkluzjoni tan-negozjati ghal
Strument Internazzjonali Legalment Vinkolanti biex jintemm it-tniggis tal-plastik, inkluz fl-
ambjent tal-bahar. Barra minn hekk, ghall-prevenzjoni u l-kontroll effettiv tat-tniggis, huwa
essenzjali li titgajjem kuxjenza dwar is-sustanzi kimici u I-immaniggar tal-iskart fis-setturi kollha,
u li jinbeda djalogu politiku ta' livell gholi li jmur lil hinn mill-konfini istituzzjonali lil hinn minn

dawk indirizzati s'issa.

54. Ir-reziljenza idrika u ¢iklu tal-ilma globali stabbli huma krug¢jali ghall-izvilupp sostenibbli, ghar-
realizzazzjoni tad-drittijiet tal-bniedem u ghall-paci u s-sigurta. L-UE tibga' impenjata li tindirizza
z-zieda fl-iskarsezza tal-ilma u fl-gharghar madwar id-dinja, biex tizgura l-ac¢ess ghall-ilma tax-
xorb u I-facilitajiet sanitarji ghal kulhadd u ser tkompli tappogga 1-appro¢¢ mis-sors ghall-bahar
kifukoll tizgura li 1-ilma jigi indirizzat b'mod adegwat fi proc¢essi multilaterali ewlenin u ftehimiet
rilevanti. L-UE tippromwovi segwitu ambizzjuz tal-Agenda ta' Azzjoni dwar I-Ilma u Konferenzi
tan-NU dwar I-Ilma orjentati lejn 1-azzjoni, inkluzivi u transsettorjali li ghandhom jigu organizzati
f1-2026 u 1-2028 u tappella ghal process intergovernattiv regolari dwar l-ilma. L-UE tinkoraggixxi
wkoll I-implimentazzjoni tal-Istrategija Mifruxa mas-Sistema Kollha tan-NU dwar 1-Ilma u 1-
Facilitajiet Sanitarji u t-tkomplija tal-globalizzazzjoni tal-Konvenzjoni fuq il-Protezzjoni u 1-Uzu
ta' Passaggi tal-Ilma Transkonfinali u Ghadajjar Internazzjonali li jistghu jwasslu ghall-istabbilta,

il-paci u s-sigurta globali.

